
ETORKIZUNA
ERAIKITZEN

DOKUMENTALAREN

GIDA DIDAKTIKOA

Finantzatu: Proiektu bat:



“Etorkizuna eraikitzen” dokumentalaren gida didaktikoa Gazteak eta Garapena (JyD) eta 
Bosco Global GGKEetako teknikariek egin dute. “Nahastu kulturartekotasunaren alde: 

Herritartasun eraldatzailea hezkuntza-komunitate bidezkoak, baketsuak eta inklusiboak 
sustatuz 2030erako” hitzarmenaren barruan kokatzen da, eta Garapenerako Nazioarteko 
Lankidetzaren Espainiako Agentziak (AECID) finantzatzen du. Argitalpen horren edukia  

parte hartzen duten GGKEen erantzukizun esklusiboa da, eta bertan ez da nahitaez 
AECIDen iritzia islatzen.

GAZTEAK ETA GARAPENA
 salestar GGKE bat da, eta biztanleria 

kalteberen garapena sustatzen du, 
bereziki haurrei eta gazteei erreparatuta. 

Era horretan, gizartean aldaketak 
sortzeko pertsonen konpromiso solidarioa 

gauzatzen du.

BOSCO GLOBAL
 salestar GGKE bat da, eta 

hezkuntzaren bidez eta gazteen 
aldeko lehentasunezko aukera batetik 

abiatuta, mundu bidezkoagoa, 
ekitatiboagoa eta iraunkorragoa 

eraikitzen du. Hezkuntza eraldatzailea 
erabiltzen du, Don Boscoren 

prebentzio-sisteman oinarritua, guztion 

ZER DA
“ETORKIZUNA 
ERAIKITZEN”? 

“Etorkizuna eraikitzen” dokumentalean 
kulturartekotasuna eta gorroto-diskurtsoen 
prebentzioa jorratzen dira, gazteei protago-
nismoa emanez, inklusioan eta kultur ani-
ztasunaren aberastasunean oinarritutako 
jarrerak eta balioak indartzeko; era horretan, 
konpromiso aktiboa sustatzen du aldaketa-
rako eragile gisa. “Nahastu kulturarteko-
tasunaren alde” hitzarmenean kokatzen da, 
azken urteetan gero eta gehiago zabaldu 
diren gorroto-diskurtsoei erantzuna emateko 
sortua, batez ere jarrera eta portaera arra-
zistak eta xenofoboak sustatzen dituztenak, 
desinformazioan oinarrituta eta, besteak 
beste, sare sozialetan biralizatuta. 

Hemen, G” belaunaldiko 23 gazteren ahotsa 
aurkituko duzu, Salestar Gizarte Plataformen 
Estatuko Koordinakundearen (CEPSS) proie-
ktu desberdinei lotuta daudenak, Espainiako 
hainbat eskualdetakoak. 

Jarduerak eta baliabideak biltzen dituen gida 
honek egungo herritar gisa aitortzen ditu 
nerabeak eta gazteak. Beren garapenaren, 
komunitateen eta gizartearen eragile prota-
gonistak izateko gaitasunak dituzte, gazteen 
ikuspegitik (Haurren Laguntzarako Nazio 
Batuen Funtsa, 2013).

NORA IRITSI NAHI 
DUGU?

Haurren, nerabeen eta gazteen hezkunt-
za-prozesu guztietan esku hartzen duten 
pertsona  guztiengana iritsi nahi dugu, proze-
su pedagogikoak hobetzen eta hezkuntza 
eraldatzailea eta justizia sozialarekin konpro-
metitua dena sustatzen lagunduko duten 
hezkuntza-eragileei tresnak ematearekin 
batera. Besteak beste, gai izan behar dute 
helburu hauek lortzeko: 

01
Pentsamendu kritikoa eta parte-hartzailea 
sustatzea: hezkuntza-guneak sortzea, gaz-
teek gorroto-diskurtsoak identifika eta azter 
ditzaten hainbat testuingurutan, gizartean 
dituzten ondorioak ulertuz.

02
Enpatia eta aniztasunarekiko errespetua 
sustatzea: Kulturartekotasunaren garrant-
ziaren inguruan sentsibilizatzea, eskolan eta 
gizartean kultura, identitate eta ikuspegi 
desberdinekiko errespetua sustatuz.

03
Adierazten eta komunikazio inklusiborako 
tresnak ematea: strategia pedagogikoak 
ematea hezitzaileek eta gazteek ideiak eta 
iritziak errespetuz eta enpatiaz adierazteko, 
aurreiritziak eta estereotipoak gutxiagotuz.

NOLA LAN EGIN GIDA 
DIDAKTIKOAREKIN?

Dokumentalaren gida didaktikoak A eta B 
aukerak ditu, dagoen denborara egokitutako 
metodologia aktibo eta parte-hartzaileekin. 

A aukera hezkuntza formalean aplikatzeko 
diseinatu da, eta, beraz, dokumentala esko-
la-saio baten barruan landu daiteke.

B aukerak, berriz, hezkuntza ez-formalerako 
edo ordubete baino gehiagoko saioetarako 
formatua eskaintzen du. 

SAIOA GARATZEKO METODOLOGIA 

A AUKERA

IRAUPEN LABURREKO
ZINEFORO FORMATUA

EE



7

IKUSI AURRETIK
ERAIKITZEN HASIKO GARA

10 MINUTUAK

MATERIALAK ETA BALIABIDEAK
· Funtsezko kontzeptuen txartelak (1. Eranskina)
· Boligrafoak

JARDUERAREN DESKRIBAPENA
Jarduera dinamizatzen duen pertsonak “G Belaunaldia” zer den azalduko du. Informazio 
gehiago izateko, QR honetara jo dezakegu
Esteka: https://generacion-g.org/

Behin aurkezpena amaituta, lehen dinamika egiten hasiko gara. Dokumentalaren 
aurretik, gazteek bertan zertaz hitz egingo den jakitea bermatu nahi dugu.  

Horretarako, bikoteka jarriko ditugu, eta funtsezko kontzeptuaren txartela emango 
diegu ausaz (1. Eranskina), honako hitz hauetako batekin: aurreiritzia, arrazakeria, 
kulturartekotasuna edo xenofobia. Minutu batzuetan, bikotearekin eztabaidatuko dute, 
eta, haien ustez, egokitu zaien hitzak zer esan nahi duen idatziko dute txartel bakoitzaren 
atzealdean. 

Erantzunak berreskuratuko ditugu dokumentala amaitu ondoren. 

A AUKERA

1

IKUSTERAKOAN
“ETORKIZUNA ERAIKITZEN”

30 MINUTUAK

MATERIALAK ETA BALIABIDEAK
· Funtsezko kontzeptuen txartelak (1. Eranskina) 
· Boligrafoak 
· Ordenagailua
· Bozgorailuak
· Proiektorea

“ETORKIZUNA ERAIKITZEN” DOKUMENTALA IKUSTEA
Dokumentala eman aurretik, adi egon behar dutela adieraziko diegu, txartelean idatzi 
duten definizioa gehitu eta/edo aldatu behar baitute ikusi ondoren. 
Esteka: https://www.youtube.com/watch?v=3X0bcNuHKN8

A AUKERA

IKUSI ONDOREN
GALDEREN ETA FUNTSEZKO KONTZEPTUEN INGURUKO TARTEA

MATERIALAK ETA BALIABIDEAK
· Funtsezko kontzeptuen txartelak (lehengo berberak)
· Boligrafoak

JARDUERAREN DESKRIBAPENA
Dokumentala ikusi eta gero, minutu pare bat emango dizkiegu txartelean zuten 
kontzeptuari emandako definizioa aldatu nahi duten edo ez erabakitzeko. 
 
Ondoren, bikoteka, egokitu zaien funtsezko hitza beren ikaskideei azaltzeko eta zer dela 
uste duten kontatzeko eskatuko diegu. Tarte bat utziko dugu gainerakoek beren iritzia 
eman dezaten hitz bakoitza aurkeztu eta gero. 

Amaieran, honela galdetuko diegu: Kulturartekotasuna zerbait benetakoa al da gure 
ikastetxean, auzoan edo herri/hirian?  

1

2

3

A AUKERA

10 MINUTUAK

ITXIERA ESANGURATSUA

5 MINUTUAK

MATERIALAK ETA BALIABIDEAK
· Koloretako post-itak: berdeak, horiak eta gorriak
· Kartela semaforoarekin (2. Eranskina) 
· Boligrafoak 

JARDUERAREN DESKRIBAPENA
Amaitzeko, “SEMAFOROAREN” metaforan oinarrituko gara; alegia, ekintzak koloreen 
arabera sailkatzeko erabiliko dugu. 2. Eranskineko semaforoa horman zintzilikatuko dugu, 
bertan post-itak jarri ahal izateko. 

Pertsona bakoitzari kolore bakoitzeko post-it bana emango diogu (berdea, horia eta gorria) 
dagokion kolorearen arabera erantzuna idatzi ahal izateko: 

BERDEA
Nola sustatuko dut 
errespetua nire inguruko 
pertsonak nolabait 
diskriminatuta ez sentit-
zeko? Hemen pertsona 
bakoitzarengan alderdi 
positiboak identifikatu 
ahal izatea izango da 
helburua.

HORIA
Zer-nolako ekintzak egin 
ditut edo egiten ditut 
edozein modutan dis-
kriminatzaileak izateko, 
sozialki onartuagoak 
direnak? Hain zuzen ere, 
egunerokoan egiten di-
tugun ekintzak dira, oso 
normalizatuta egotea-
gatik oharkabean pasa 
daitezkeenak.

GORRIA
Zer diskriminazio-ekint-
za egin ahal izan ditut 
edo beste pertsona 
batzuk egiten ikusi ditut, 
eta, nire ustez, horiek 
onartezinak dira edo 
egin edo ikusi ondoren 
emozio desatseginak 
sortzen dizkidate? 

Denbora izanez gero, post-itak ozen irakurriko ditugu eta semaforoen erantzunak 
kontuan hartuta hausnarketa hau egingo dugu: Zer egin dezakegu arrazakeriarik edo 
xenofobiarik gabeko gizartea eraikitzen laguntzeko?

B AUKERA

IRAUPEN LUZEKO
ZINEFORO FORMATUA 

IKUSI AURRETIK
ERAIKITZEN HASIKO GARA

10 MINUTUAK

MATERIALAK ETA BALIABIDEAK
· Pertsona bakoitzeko folio bat galderekin (3. Eranskina)
· Boligrafoak

JARDUERAREN DESKRIBAPENA
Jarduera dinamizatzen duen pertsonak “G Belaunaldia” zer den azalduko du. Informazio 
gehiago izateko, QR honetara jo dezakegu.
Esteka: https://generacion-g.org/

Behin aurkezpena amaituta, lehen dinamika egiten hasiko gara. Parte-hartzaile bakoitzak 
orri bat izan behar du eskuan galderekin eta boligrafo bat ere bai.   

Aktibatzeko, altxatzeko eta semaforoaren koloreen erritmoan aretoan barrena ibiltzeko 
eskatuko diegu, txandaka. Noizbait GORRIA esango dugu, eta jarduera burutuko da.

B AUKERA

SEMAFOROA
Denak zutik jarri behar 
dira, isil-isilik. 

BERDEA
Ikasgelan zehar oinez 
ibili behar dute hitz egin 
gabe eta beste pertso-
nekin inolako harrema-
nik izan gabe. 

HORIA
Ibiltzen jarraitu behar 
dute baina kamera gel-
doan, gainerako pertso-
nei begiratu bitartean. 

GORRIA
Guztiak dauden lekuan gel-
ditu behar dira eta folioan 
galdera hauen erantzunak 
idatzi behar dituzte: Zu zeu 
izateko eta inolako diskri-
minazioaren aurrean bel-
durrik izan gabe jarduteko 
askatasunarekin sentitzen 
zara? Kezkatzen al zaitu 
gainerako pertsonek zu za-
ren bezalakoa onartzeak?

13

Erantzun eta gero, beren lekuetara itzultzeko eskatuko zaie, “HORIA” MODUAN. 
Pertsona bakoitzak bere folioa zaindu behar du, gero tailerrerako erabiliko delako.4

EE



14

IKUSTERAKOAN
“ETORKIZUNA ERAIKITZEN”

30 MINUTUAK

MATERIALAK ETA BALIABIDEAK
· Dokumentaleko hitzak jasotzen dituzten txartelak (4. Eranskina) 
· Boligrafoak 
· Ordenagailua
· Bozgorailuak 
· Proiektorea

“ETORKIZUNAK ERAIKITZEN” DOKUMENTALA IKUSTEA
Dokumentala eman aurretik, txartelak banatuko dizkiegu ausaz dokumentaleko hitz 
hauekin (4. Eranskina): aurreiritziak, arrazakeria, etorkizuna, kulturartekotasuna, xenofobia, 
bestearekiko beldurra, gorrotoa, gizarteratzea eta inklusioa.  
 
Ikusterakoan, egokitu zaien hitza dokumentaleko neska-mutilentzat zergatik den 
garrantzitsua idatzi behar dute.
Esteka: https://www.youtube.com/watch?v=3X0bcNuHKN8

1

2

B AUKERA

10 MINUTUAK

Behin dokumentala ikusten amaituta, gazteek  galdera hauen inguruan duten iritzia 
jasoko dugu: 
 
Zer iruditu zaizue dokumentala? Zergatik?

Orain, hiru dinamika burutuko ditugu dokumentalean zehar ikasitakoa faseka 
lantzeko.

IKUSI ONDOREN

Lehen dinamika: EZAGUTZEA

GALDEREN ETA EZTABAIDAREN TARTEA

MATERIALAK ETA BALIABIDEAK
· Dokumentaleko hitzak jasotzen dituzten txartelak (4. Eranskina)

JARDUERAREN DESKRIBAPENA
Dokumentala ikusi ondoren, bikoteka jarrita, egokitu zaien hitza ikaskideei azaltzeko 
eskatuko diegu eta dokumentalean agertzen diren neska-mutilentzat zergatik garrantzitsua 
dela uste duten. Taldean, kontzeptu bakoitza eztabaidatuko dugu. Garrantzitsua da 
tarte bat izatea, haiek egoera edo esperientzia batzuen aurrean nola jokatzen duten 
identifikatzeko.

EE
B AUKERA

15 MINUTUAK

10 MINUTUAK

Bigarren dinamika: ENPATIZATZEA

Hirugarren dinamika: ERAIKITZEA

MATERIALAK ETA BALIABIDEAK
· Lekukotzen txartelak (5. Eranskina)
· Galderak (5. Eranskina) 

MATERIALAK ETA BALIABIDEAK
· Koloretako post-itak: berdeak, horiak eta gorriak
· Kartela semaforoarekin (2. Eranskina) 
· Boligrafoak 

JARDUERAREN DESKRIBAPENA
3 edo 4 laguneko taldeetan banatuko ditugu, eta jasan ahal izan dituzten diskriminazio-
modu desberdinak, dokumentalean parte hartzen eta agertzen diren gazteek jasandakoen 
antzekoak, kontatzen dituzten neska-mutilen testigantzak jasotzen dituzten txartelak 
banatuko dizkiegu (5. Eranskina). Talde bakoitzean, 5. Eranskinean aurkeztutako galderen 
inguruko eztabaida egiteko eskatuko diegu.

EE

JARDUERAREN DESKRIBAPENA
Amaitzeko, “SEMAFOROAREN” metaforan oinarrituko gara; alegia, ekintzak koloreen 
arabera sailkatzeko erabiliko dugu. 2. Eranskineko semaforoa horman zintzilikatuko dugu, 
bertan post-itak jarri ahal izateko. 

Pertsona bakoitzari kolore bakoitzeko post-it bana emango diogu (berdea, horia eta gorria) 
dagokion kolorearen arabera erantzuna idatzi ahal izateko. 

BERDEA
Nola sustatuko dut 
errespetua nire inguruko 
pertsonak nolabait 
diskriminatuta ez sentit-
zeko? Hemen pertsona 
bakoitzarengan alderdi 
positiboak identifikatu 
ahal izatea izango da 
helburua.

HORIA
Zer-nolako ekintzak egin 
ditut edo egiten ditut 
edozein modutan dis-
kriminatzaileak izateko, 
sozialki onartuagoak 
direnak? Hain zuzen ere, 
egunerokoan egiten di-
tugun ekintzak dira, oso 
normalizatuta egotea-
gatik oharkabean pasa 
daitezkeenak.

GORRIA
Zer diskriminazio-ekint-
za egin ahal izan ditut 
edo beste pertsona 
batzuk egiten ikusi ditut, 
eta, nire ustez, horiek 
onartezinak dira edo 
egin edo ikusi ondoren 
emozio desatseginak 
sortzen dizkidate?

Post-itak ozen irakurriko ditugu, eta aldaketa-ekintzak gazteekin partekatuko ditugu. 

Diskriminazioari dagokionean, erdibiderik ez dagoela identifika dezaten saiatuko gara. 
Nahastu Kulturartekotasunaren alde baita ere bada “Horia” ikusaraztea, egiteke dugun 
lana ulertzeko, eta “G-Belaunaldia” izateak “Berdea” indartzera gonbidatzen gaitu, inor 
kanpoan gera ez dadin, “Gorrian” idatzia dutenekin gertatzen den bezala.

1

ITXIERA ESANGURATSUA

5 MINUTUAK

MATERIALAK ETA BALIABIDEAK
· Saioan landutako materiala: galderak dituzten folioak (3. 
Eranskina), dokumentaleko hitzak dituzten txartelak (4. 
Eranskina) eta semaforoa koloretako ohar itsaskorrekin (2. 
Eranskina). 

DINAMIKAREN GARAPENA 
Amaitzeko, saioan zehar garatutako material guztia aprobetxatuko dugu: lehen 2 galderak 
erantzuteko erabili dituzten folioak, funtsezko hitzak dituzten txartelak (ezagutzea) eta 
semaforoa koloretako ohar itsaskorrekin (eraikitzea). Hiru mahai edo espaziotan banatuko 
ditugu, talde osoak ikus ditzan:  

MAHAI A
Lehenik, mahaien zati batean, lehen 2 galderen folioak jarriko ditugu (ikusi au-
rretik), garena eta nolakoak garen, zer gustatzen zaigun edo nolakoak izan nahi 
dugun egoeren aurrean mugatzen gaituztenean nola sentitzen garen irudikatzeko. 

MAHAI B
Bigarren, beste leku batean, hitz gakoak dituzten txartelak jarriko ditugu. Edozein 
ingurunetan jarrera diskriminatzaileak baimentzen eta biderkatzen ditugunean 
guztiok izan dezakegun arriskua sinbolizatuko du horrek. “Hitz gakoa” gertatzen 
den bakoitzean, lekukotza bat sortzearen konplizeak gara, “enpatizatzea” atalean 
landutakoak bezala, eta gure izenak noizbait lehen pertsonan protagonista izate-
ko arriskua dugu. 

1

B AUKERA

Hiru mahaietan barrena ibilbide bat egingo dugu, eta hitz edo esaldi batekin partekatuko 
dugu zer sentitu dugun eta tailerreko espazio bakoitzean zerekin geratu garen.
 
Neska-mutilei eskerrak emango dizkiegu saioan egindako ahaleginarengatik, eta 
semaforoa klaseetan utziko da uneren batean nola jokatu behar dugun identifikatzea 
zaila gertatuz gero erabiltzeko. Horrek lagun diezaguke “G-Belaunaldia GARELA” 
gogorarazten. 

MAHAI C
Hirugarren eta jada amaitzeko, semaforoaren koloreak berrikusiko ditugu. Hel-
burua da guztiek identifikatu ahal izatea diskriminazioari dagokionean ez dagoela 
erdibiderik. Nahastu Kulturartekotasunaren alde baita ere bada “Horia” ikusaraz-
tea, egiteke dugun lana ulertzeko, eta “G-Belaunaldia” izateak “Berdea” indart-
zera gonbidatzen gaitu, inor kanpoan gera ez dadin, “Gorrian” idatzia dutenekin 
gertatzen den bezala. Dinamizatzaileak “Horiko” oharrak ikusteko eskatuko die, 
eta, onartua edo normalizatua izan arren, “Berdea” edo “Gorria” den erabakitze-
ko; alegia, diskriminazioa den ala ez. 

2

ERANSKINAK

20

EE



21

ERANSKINA 1
FUNTSEZKO KONTZEPTUAK

AURREIRITZIAK ARRAZAKERIA

XENOFOBIAKULTURARTEKOTASUNA

EE

ERANSKINA 2
SEMAFOROA

ERANSKINA 3
GALDERAK

Zu zeu izateko eta inolako diskriminazioren 

beldur izan gabe jokatzeko askatasuna

sentitzen duzu?

Kezkatzen al zaitu gainerako

pertsonek zu zaren
bezalakoa onartzeak?

EE

ERANSKINA 4
DOKUMENTALEKO HITZAK

AURREIRITZIAK

GORROTOA GIZARTERATZEA INKLUSIOA

KULTURARTEKOTASUNA BESTEEKIKO BELDURRA

ARRAZAKERIA

XENOFOBIA

ATORKIZUNA

EE

ERANSKINA 5
TESTIGANTZAK ETA GALDERAK JASOTZEN DITUZTEN TXARTELAK

CARLOS

Carlos zara, eta zure amak etxeak 
garbitzen egiten du lan. egun batean, 
zure ikaskide batzuei entzun zenien 
“migratzaileek garbitzeko eta 
eraikuntzan lan egiteko bakarrik balio 
dutela”. Zuk badakizu zure ama zenbat 
ahalegintzen den zuk bizitza ona izan 
dezazun, eta ez duzu batere gustuko 
jendeak horrela pentsatzea. Une 
horretan ez zenuen ezer esan, baina 
sentsazio garratzarekin geratu zinen.

AMINA

Amina zara, 16 urteko neska, eta ile 
kizkurra eta bolumen handikoa duzu. 
txiki-txikitatik, zure ileari buruzko 
iruzkinak entzun dituzu: batzuek 
“exotikoa” dela diote eta beste batzuek 
“leundu egin beharko zenukeela, 
dotoreago egoteko”. Lagun batzuek, 
gainera, ilea ukitzen dizute baimenik 
eskatu gabe. batzuetan jakin-mina 
izango bazina bezala sentitzen zara, 
pertsona izan ordez.

NOUR

Nour zara, 15 urteko nerabea, eta duela 
gutxi etorri zara herrialde honetara zure 
familiarekin. Lehen beste leku batean 
bizi zinen, beste hizkuntza bat hitz egiten 
zen lekuan. eskolan, batzuetan, ez duzu 
ulertzen irakasleek esaten duten guztia, 
eta ikaskide batzuek barre egitzen dute 
hitz egitean hanka sartzen duzunean. 
Nahiz eta parte hartzen saiatu, jendeak 
beste modu batera tratatzen zaituela 
sentitzen duzu.

JING

Jing zara, eta zure izena ez da oso 
ohikoa herrialde honetan. Eskolara 
iritsi zinenetik, irakasleek gaizki 
ahoskatzen dute, eta ikaskide batzuek 
barre egiten dute zu zuzentzen 
ahalegintzen zarenean. egun batean, 
zuri galdetu gabe, irakasle batek zuri 
“juan” deitzea erabakiko du, errazagoa 
delako. Ikusezina sentitzen zara, zure 
identitateak axola izango ez balu bezala.

EE

Ezagutzen al duzue testigantsetan deskriba-

tutakoaren antzeko egoeraren bat bizi izan 

duen pertsonarik?

Zer egin dezakezu zuk hori berrido

gerta ez dadin?

Nola sentituko zen egokitu zaizuen txar-teleko pertsona?

SAID

Said zara, eta izugarri gustatzen zaizu 
futbolean jolastea. egun batean, taldeak 
egiten ari ziren neska-mutilengana 
hurbildu zinen, baina hori etako batek 
honela esan zuen: “hobe beste batek 
jokatzeko, zeren ziur saidek ez dakiela 
jokatzen”. Ez dakizu zergatik esan zuen, 
berria zinen ala taldean beste jatorri 
bateko bakarra zinen. Inork ez zuen ezer 
esan, eta zu gabe jolasten jarraitu zuten. 

LUCÍA

Lucia zara, lagunekin geratuta zaude, 
eta norbaitek zure jatorriko pertsonenei 
buruzko txiste bat egiten du. Denek 
barre egiten dute, eta grazia rik ez 
duela esaten diezunean, “broma bat 
besterik ez da, ez ezazu hain serio hartu” 
erantzuten dizute. Zu babestu ordez, 
taldeko ahorberoa bezalako utzi arazten 
zaituzte.

Finantzatu: Proiektu bat:


